
 

Pou Piblikasyon Imedya: 04/10/2016 GOUVÈNÈ ANDREW M. CUOMO 
Eta New York | Chanm Ekzekitif 
Andrew M. Cuomo | Gouvènè 

 
GOUVÈNÈ CUOMO ANONSE OPOZISYON FÒMÈL ETA NEW YORK LA PRAN 
KONT PLAN FEDERAL LA POU YO KREYE SIT DEVÈSMAN KIRAJ NAN ZÒN 

ESTYÈ REJYON LÈS LONG ISLAND SOUND LAN 
 

Klike Isit la pou Wè Lèt Opozisyon Eta New York la 

 
 
Jodi a, Gouvènè Andrew M. Cuomo te anonse Eta New York la opoze fòmèlman a plan 
Ajans Pwoteksyon Anviwonnman (Environmental Protection Agency, EPA) pwopoze a 
pou deziyen youn oswa plis sit devèsman deblè kiraj nan kanal Rejyon Lès Long Island 
Sound lan. Apre Depatman Leta Eta fin egzamine plan, New York te detèmine plan 
EPA a pa konsistan ak politik Eta New York genyen pou zòn kot yo. Opozisyon fòmèl sa 
a se dènye efò nan yon lis deseri efò ki pral elimine pratik devèsman deblè kiraj nan 
kanal Long Island Sound lan. 
 
Gouvènè Cuomo te di: “Kanal Long Island Sound lan se yon resous natirèl presye epi 
se yon eleman vital pou ekonomi New York la. Nou pran tout angajman nou pou nou 
pwoteje etandi dlo anpil moun renmen sa a epi nou pral pran tout mezi ki nesesè pou 
pwoteje l pou jenerasyon k ap vini yo.” 
 

An 2005, Eta New York te mande, epi EPA te dakò tou, pou etabli yon objektif pou 
redwi oubyen elimine deblè kiraj yo ki nan kouran dlo nan Long Island Sound. Plan EPA 
a genyen pou pèmèt nouvo sit devèsman nan rejyon lès Long Island Sound lan yo 
kontredi akò sa a. 
 

Dapre egzamen Depatman Eta a te fè, EPA pa te konsidere ase efè kimilatif devèsman 
deblè kiraj nan kanal Sound lan ka genyen, yo pa te priyorize altènatif pou devèsman 
nan etandi dlo yo, epi yo pa te eksplike analiz lòt sit devèsman ki la deja ki disponib yo. 
 

New York kontinye gen menm pozisyon an kont ogmantasyon devèsman deblè kiraj 
nan etandi dlo yo ki pa konsistan avèk envestisman piblik ak politik ki deja anplas yo ki 
gen pou objektif pou yo amenaje kanal Long Island Sound lan. Anplis de sa, EPA pa te 
reponn a enkyetid Eta genyen konsènan tès ak fyabilite Ajans lan te fè yo epi yo pa t 
bay okenn asirans ke deblè kiraj yo pa p gen enpak negatif sou anviwonnman. 
 
Sekretè Deta Eta New York la, Rossana Rosado te di: “Depatman Leta Eta New 
York la opoze fòtman desizyon EPA a pran pou devèsman deblè kiraj nan kanal Lès 
Long Island Sound lan. Jan yo pwopoze a, plan gouvènman federal la se yon menas 

https://www.governor.ny.gov/sites/governor.ny.gov/files/atoms/files/ConsistencyDecision.pdf


pou dirabilite ak vitalite resous natirèl enpòtan sa a, epi sa pral anpeche objektif 
Gouvènè Cuomo genyen pou l mete fen nan devèsman nan etandi dlo Long Island yo 
reyalize.” 
 

Basil Seggos, ki se Delege Depatman Pwoteksyon Anviwonnman Eta New York 
la, te di: “Long Island Sound se yon trezò vital pou ekonomi ak ekosistèm nan ki merite 
pi bon mezi pwoteksyon modèn yo, pa mòd desizyon jesyon netwayaj demode ki ap 
andomaje entegrite li. Gouvènè Cuomo te eksplike byen klè yon lòt fwa ankò Eta New 
York la pa p rete de bra kwaze pandan gouvènman federal la kontinye pèmèt 
devèsman deblè sal ki pouri nan etandi dlo ekosistèm eksepsyonèl sa a.” 
 
Genyen aktyèlman de (2) sit devèsman deblè kiraj nan Sound lan, kote yo konn jete 
sediman depi lane 1980 ki gen ladan l tou Rejyon Lwès Long Island Sound and Long 
Island Sound Santral. EPA te chwazi Rejyon Lwès Ak Santral Long Island Sound lan yo 
kòm sit devèsman nan lanmè pou itilizasyon alontèm. US Army Corps of Engineers 
(Enjenyè Kò Lame Amerikèn lan) lan te konn itilize sit devèsman Rejyon Lès lan kòm sit 
devèsman akoutèm, epi kouny a EPA ap pwopoze pou yo fè sit sa yo vin tounen sit 
devèsman pèmanan. 
 

EPA te deklare ke sit devèsman nan Rejyon Lwès ak Santral yo pa gen ase kapasite 
pou resevwa plis devèsman deblè kiraj ankò, epi yo te pibliye yon mezi kote yo 
pwopoze, pou fè sit devèsman sezonye sa yo ki nan Rejyon Lès Long Island Sound lan, 
ke yo planifye pral ekspire 23 Desanm 2016, vin tounen sit devèsman pèmanan. 
 

Kòm repons, Depatman-Eta Eta New York ak Depatman Pwoteksyon Anviwonnman 
Eta New York la te deja prezante enkyetid yo genyen konsènan plan sa a mwa pase a, 
Gouvènè Cuomo te voye yon lèt plis pase 30 ofisyèl federal, eta, lokal ak lòt ofisyèl eli 
te siyen bay Prezidan Obama ak ofisyèl EPA yo pou yo fè yo konnen ke eta a pral pran 
mezi nesesè pou anpeche EPA pibliye yon mezi pou etabli sit sa yo. 

